
IZVJEŠTAJ O REVIZIJI FINANSIJSKIH IZVJEŠTAJA

na dan 31. decembra 2002. godine

JAVNE USTANOVE FEDERALNA NOVINSKA AGENCIJA 

Sarajevo, juli/srpanj 2003. godine

 MENADŽMENTU

FEDERALNE NOVINSKE AGENCIJE

IZVJEŠTAJ  REVIZORA

Obavili smo reviziju finansijskih-financijskih izvještaja Federalne novinske agencije iskazanu na stranicama 1 do 10 za godinu koja je završila 31.decembra 2002.godine.Za ove izvještaje odgovornost snosi rukovodstvo Federalne novinske agencije.Naša odgovornost svodi se na izražavanje mišljenja o tim finansijskim izvještajima na temelju provedene revizije.

1. Reviziju smo obavili,na osnovu ovlaštenja u skladu sa Zakonom o reviziji a u skladu sa INTOSAI međunarodnim standardima.Ovi standardi zahtijevaju planiranje i obavljanje revizije tako da revizija pruži razumno uvjerenje o tome ima li u finansijskim izvještajima značajnih pogrešaka kao i da li su finansijske transakcije izvršene u skladu sa zakonskim propisima.Revizija je uključila ispitivanje,testiranje i prikupljanje dokaza koji potkrepljuju iznose i objave u finansijskim izvještajima.Revizija je također obuhvatila ocjenu primjenjenih računovodstvenih načela i vrednovanje sveukupne prezentacije finansijskih izvještaja i ocjenu primjene propisa.Vjerujemo da je provedena revizija pouzdani osnov za izražavanje našeg mišljenja.

2. Nakon obavljene revizije finansijskih izvještaja Federalne novinske agencije Sarajevo, skrećemo pažnju na slijedeće činjenice :

· Nisu pravilno iskazani prihodi i rashodi za izvršene kompenzacije u iznosu od 18.849 KM;
Nepostojanje adekvatnog sistema internih kontrola koje bi u potpunosti bile dostatne za punu zaštitu imovine i sredstava od gubitka namjernih ili nenamjernih u kojima bi bila određena nadležnost organizacionih jedinica, nadzor nad imovinom i podjela funkcija;

· Nepoštivanje Zakona o izvršavanju budžeta/proračuna za 2002. godinu zbog prekoračenja sredstava u odnosu na planirani budžet u iznosu od 7.346 KM;

· Nedosljednja primjena Zakona o radnim odnosima i plaćama službenika tijela uprave u FBiH u dijelu neusklađenosti koeficijenata za plaće sa Zakonom;

Nepoštivanje Uredbe o postupku nabavke roba usluga i ustupanju radova pri nabavci stalnih sredstava u iznosu od 1.300 KM, gdje nisu prikupljene tri ponude niti je komisijski izvršen odabir najpovoljnije ponude;

· Nedosljednja primjena Pravilnika o knjigovodstvu kod evidentiranja i knjiženja autorskih honorara i ugovora o djelu;

· Nije izvršen popis potraživanja i obaveza na dan 31.12.2002.godine, kako predviđaju odredbe člana 73. Pravilnika o knjigovodstvu budžeta/proračuna u FBiH.

3. Prema našem mišljenju, finansijski izvještaji Federalne novinske agencije Sarajevo daju istinit i fer pregled u svim značajnim aspektima o položaju i finansijskim rezultatima poslovanja za godinu koja je završila 31.12.2002.godine, osim za efekte usklađivanja iz prethodnog stava.

IZVJEŠTAJ


O IZVRŠENOJ  REVIZIJI

FINANSIJSKIH  IZVJEŠTAJA

JAVNE USTANOVE FEDERALNA NOVINSKA AGENCIJA

NA DAN 31.12.2002.GODINE

1 UVOD

Obavili smo reviziju finansijskih izvještaja Javne ustanove Federalna novinska agencija (u daljem tekstu Agencija) za godinu koja je završila 31.decembra 2002. godine na osnovu odredbi člana 10. Zakona o reviziji budžeta/proračuna u FBiH.

Reviziju finansijskih izvještaja za 2002 godinu  su obavili:

Admir Džumhur, - revizor 

Jadranka Novak,  -mlađi revizor

Revizija je s prekidima obavljena u prostorijama Agencije u periodu od 19.maja do 27.juna 2003. godine u prisustvu ovlaštenih predstavnika Agencije.

Ured za reviziju budžeta/proračuna FBiH prvi put provodi reviziju finansijskih izvještaja Agencije. 

2 OPĆI DIO

Agencija je formirana Uredbom o osnivanju Federalne novinske agencije radi obavljanja novinsko-agencijskih poslova od značaja za Federaciju Bosne i Hercegovine, federalne i druge organe i institucije.

Upis Agencije u sudski registar Kantonalnog suda u Sarajevu izvršen je dana 13.11.2001. godine pod brojem UF/I-680/01, a promjena, odnosno dopuna naziva i ovlaštenih lica za zastupanje izvršena je kod istog suda dana 29.08.2002.godine pod brojem UF/I-1611/02.

Agencija obavlja slijedeće poslove od značaja za Federaciju, i to :

· prikuplja, obrađuje i distribuira informacije o radu federalnih, kantonalnih, gradskih i općinskih organa vlasti, te drugih tijela i institucija u Federaciji,

· prikuplja, obrađuje i distribuira informacije o privrednim, političkim, kulturnim, sportskim i drugim događajima i pojavama u Federaciji, odnosno u Bosni i Hercegovini, susjednim i drugim državama i inostranstvu,

· sarađuje sa domaćim i inozemnim informativnim organizacijama i agencijama,

· prikuplja, obrađuje i distribuira informacije o člancima (pisanju), odnosno emisijama domaćih i inostranih javnih glasila o događajima i pojavama u Federaciji, odnosno u Bosni i Hercegovini i inostranstvu,

obavlja i druge novinsko-agencijske poslove za potrebe federalnih organa vlasti.

Imovinu i imovinska prava Agencije čine imovinu i imovinska prava koja su do formiranja Agencije pripadala Novinskoj agenciji BH PRES iz Sarajeva, i imovina i imovinska prava koja su do formiranja Agencije pripadala Novinskoj agenciji HABENA iz Mostara.

Organ upravljanja Agencije je Upravni odbor koji broji sedam članova.

Sredstva za finansiranje djelatnosti Agencije osiguravaju se u budžetu Federacije, s tim da Agencija može, u okviru svog djelokruga, obavljati uz naknadu određene novinsko-agencijske poslove za organae vlasti, privredna društva, druge pravne osobe i pojedince.

Agencija je finansijsko poslovanje u 2002.godini obavljala preko Jedinstvenog računa trezora FBiH.

Ukupan broj zaposlenih na kraju godine u Agenciji iznosi  64,broj zaposlenih planiran budžetom iznosi 76, dok planirani broj zaposlenih pravilnikom o sistematizaciji iznosi 89.

U toku 2002. godine evidentirana su 4. prekida radnog odnosa, dok prijema novih radnika nije bilo.

Napominjemo da Agencija nije predala godišnji obračun u zakonski propisanom roku.

Godišnji obračun za 2002.godinu usvojen je na sjednici Upravnog odbora Agencije dana 8. jula 2003.godine.

3 CILJ  REVIZIJE

Cilj revizije finansijskih izvještaja je da omogući revizoru da izrazi mišljenje o tome da li su finansijski izvještaji pripremljeni u svakom značajnom pogledu, u skladu sa važećom regulativom. Cilj revizije je i ocjena računovodstvenog sistema kao i ocjena sistema internih kontrola u smislu da li su prikladno postavljene za sprečavanje ili otkrivanje značajnog pogrešnog  prikazivanja i da li sistem internih kontrola funkcioniše.

Cilj revizije je da se ispitaju  finansijski izvještaji kako bi se steklo razumno uvjerenje da su isti u svim značajnim iznosima realno i objektivno predstavljeni, cjeloviti i valjani, da su sve radnje oko utroška javnog novca pravilno poduzete, dovršene, plaćene i registrirane kao i usaglašene sa važećom regulativom.

Cilj revizije je dati preporuke za dalji rad, sa naglaskom na što efikasniju i ekonomičniju zaštitu imovine i trošenju sredstava, kao i stvaranje podloge za uvođenje, primjenu i efikasan rad interne kontrole.

4 NALAZI  I  PREPORUKE

4.1 Menadžment i sistem internih kontrola

Menadžment Agencije osmislio je i normativno regulisao određeni vid sistema internih kontrola,a to se ogleda prvenstveno kroz sistematizaciju radnih mjesta  koja ćini sastavni dio Pravilnika o unutrašnjoj organizaciji Agencije.

U navedenom Pravilniku daje se opis poslova i zadataka,uslovi koji su neophodni za obavljanje svakog pojedinog posla,broj izvršilaca,vrstu  i složenost posla kao i djelokrug rada sa tačnim nadležnostima.

Tim za reviziju je utvrdio nepostojanje adekvatnog sistema internih kontrola koje bi u potpunosti bile dostatne za punu zaštitu imovine i sredstava od gubitaka namjernih ili nenamjernih u kojima bi bila određena nadležnost organizacionih jedinica, nadzor nad imovinom i podjela funkcija.
Preporuke menadžmentu :

· menadžment treba da uspostavi adekvatni sistem internih kontrola kao skup postupaka kojih će se pridržavat svi uposleni u svrhu postizanja ciljeva na području efikasnog poslovanja, pouzdanog finansijskog izvještavanja i usklađenosti sa primjenjivim zakonima i propisima u svim svojim organizacionim dijelovima.

· menadžment treba jasno definirati nadležnost organizacionih jedinica te uvesti takve kontrolne postupke kojima se osigurava nadzor nad imovinom i poslovnim knjigama, a što se postiže zahtjevom uposlenih u poštivanju odgovarajućih pisanih uputstava.

4.2 Usklađenost sa zakonskim propisima

U svom poslovanju Agencija  nije dosljedno primjenjivala Uredbu o postupku nabavke robe, usluga i ustupanja radova, Zakon o radnim odnosima i plaćama službenika organa uprave u FBiH, Zakon o izvršavanju budžeta za 2002. godinu i Pravilnik o knjigovodstvu budžeta/proračuna F BiH.

Preporuke menadžmentu :

· Preporučuje se menadžmentu da dosljedno primjenjuje zakonske, podzakonske i opće akte.

4.3 Izvršenje budžeta

4.3.1 Prihodi

Ukupno iskazani neporezni prihodi Agencije u 2002 godini prema glavnoj knjizi, bruto bilansu i evidencijama  Agencije iznose  124.708,02 KM, a sastoje se od :

prihoda od pružanja usluga drugima u iznosu od 123.508,02 KM ( konto broj 722631)

prihoda od internih transakcija u iznosu od 1.200 KM ( konto broj 789100)

Revizijom je utvrđeno da je Agencija vršila fakturisanje za izvršene usluge korisnicima servisa, a na osnovu ugovora o preozimanju servisa na zvaničnim jezicima Bosne i Hercegovine i poduzima adekvatne mjere u naplati istih.

Tim za reviziju je utvrdio da je Agencija u 2002.godini  vršila kompenzaciju obaveza i potraživanja u ukupnom iznosu od 18.849 KM, a bez ispostavljanja platnih naloga.

Naime,  izvršena kompenzacija se uopšte u knjigovodstvu nije evidentirala kao izmirena obaveza i kao naplačeno potraživanje ( ništa nije knjiženo na kontu prihoda i rashoda ), odnosno samo za navedeni iznos smanjene su obaveze i potraživanja.

Na taj način nisu pravilno iskazani prihodi i rashodi.

Navedene kompenzacije su izvršene sa RTV Zenica u iznosu od 12.142 KM, sa Jutarnjim Novinama u iznosu od 2.785 KM, sa Avazom u iznosu od 2.233 KM i sa Oslobođenjem u iznosu od 1.689 KM.

Preporuke menadžmentu :

· Agencija u svom radu mora evidentirati i pravilno iskazati sve poslovne promjene, a u skladu sa Uredbom o računovodstvu budžeta/proračuna u FBiH i Pravilnikom o knjgovodstvu budžeta/proračuna u FBiH.
4.3.2 Rashodi i izdaci

Na dan 31.12.2002. godine rashodi i izdaci u financijskim izvještajima Agencije iznosili su 1.671.165 KM, a budžetom predviđeni rashodi iznosili su 1.698.390 KM.

Struktura rashoda data je u tabeli:

	R/b
	Opis
	Budžet za 2002.godinu
	Raspoloživa sredstva 31.12.2002.god.
	Izvršenje Budžeta za 2002.god.
	Indeks
5/3

	1
	2
	3
	4
	5
	6

	RASHODI I IZDACI (I+II)
	1.698.390
	1.658.257
	1.671.165
	99,39

	I   Tekući rashodi (a+b+c+d)
	1.698.390
	1.658.257
	1.671.165
	98,39

	a)  Plaće i naknade ( od 1 do 2 )
	907.700
	1.083.700
	1.082.576
	119,26

	1.
	Bruto plaće i naknade
	679.600
	788.165
	787.162
	115,82

	2.
	Naknada troškova zaposlenika
	228.100
	295.535
	295414
	129,51

	b)  Doprinosi poslodavca
	74.800
	92.400
	92.245
	123,32

	3.
	Doprinosi na teret poslodavca
	74.800
	92.400
	92.245
	123,32

	c)
	Izdaci za materijal i usluge(od 4 do 12)
	715.890
	482.157
	479.544
	66,98

	4.
	Putni troškovi
	39.200
	23.633
	22.371
	57,06

	5.
	Izdaci za energiju
	9.408
	24.000
	23.949
	254,55

	6.
	Izdaci za komunalne usluge
	6.468
	24.000
	23.945
	370,20

	7.
	Nabavka materijala
	482.454
	171.268
	170.245
	35,28

	8.
	Izdaci za usluge prevoza i goriva
	19.992
	20.000
	19.805
	99,06

	9.
	Unajmljivanje imovine i opreme
	4.410
	23.000
	22.990
	521,31

	10.
	Izdaci za tekuće održavanje
	123.774
	83.640
	83.637
	67,57

	11.
	Izdaci za osiguranje i bankarske usluge
	4.410
	4.500
	4.486
	101,72

	12.
	Ugovorne usluge
	25.774
	108.116
	108.116
	419,47

	13.
	Rashodi od internih transakcija
	-
	-
	16.800
	

	d)  Tekući transferi ( od – do - )
	-
	-
	-
	

	II Izdaci za nabavku stalnih sredstava (od–do -)
	-
	-
	-

Tim za reviziju je konstatirao da raspoloživa sredstva  31.12.2002. godine po pojedinim pozicijama ne odgovaraju Odlukama Vlade Federacije o unutarnjoj preraspodjeli troškova proračuna za 2002. godinu za Agencije. («Sl. novine F BiH «, broj 25; 68/02 ) iz juna i decembra 2002. godine.U skladu sa navedenim odlukama sa 31.12.2002. godine pozicije nabavka materijala trebala je iznositi 42.000 KM, putni troškovi 36.000 KM; izdaci za komunalne usluge 72.000 KM; unajmljivanje imovine 32.000 KM; izdaci za tekuće održavanje 70.000 KM, te ugovorene usluge 212.000 KM.

Revizijom je konstatirano da trošenje sredstava po pojedinim pozicijama  nije izvršavano u skladu sa Zakonom o izvršavanju proračuna F BiH za 2002. godinu, te rashodi po pozicijama ne daju pravu sliku utrošenih sredstava.

Bruto plaće i naknade

Izdaci za bruto plaće i naknade troškova uposlenih u 2002. godini iznosili su 1.082.576 KM.

Tim za reviziju je konstatirao da je Pravilnik o unutrašnjoj organizaciji Agencije na koji je Vlada dala suglasnost stupio na snagu 29.oktobra 2002. godine, a Pravilnik o plaćama i drugim naknadama od 01.11.2002. godine. Temeljem uzorka, uvidom u personalni dosije konstatirano je da su Rješenja o rasporedu na radno mjesto kao i Rješenja o plaći uposlenicima   Agencije ispostavljena tek u novembru mjesecu 2002. godine. Do tada su se u dosijeima nalazila rješenja odnosno ugovor o radu sa uposlenicima dotadašnje novinske agencije Habene iz Mostara i novinske agencije BH Press iz Sarajeva.

Pravilnikom o sistematizaciji i Pravilnikom o plaćama je regulirano da se plaće i druga primanja po osnovu rada ostvaruju u skladu sa Zakonom o radnim odnosima i plaćama službenika organa uprave u F BiH, kolektivnim ugovorom za službenike organa uprave i sudske vlasti, te Zakona o radu. 

Tim za reviziju je utvrdio da su plaće uposlenih u 2002. godini isplaćivane primjenom koeficijenata iz članka 157 Zakona o radnim odnosima i plaćama službenika organa uprave u F BiH. Temeljem uzorka tim za reviziju je utvrdio da Federalna novinska agencija nije uskladila vrijednost koeficijenata za plaće sa pomenutim Zakonom.

Naknade troškova uposlenih isplaćene su  u iznosu  295.414 KM, a najznačajnije stavke odnose se na:

	· naknade za topli obrok 


           
	145.619 KM

	· naknade za prijevoz sa posla na posao 


	25.516 KM

	· regres za godišnji odmor 
                          
	33.882 KM

	· jubilarne nagrade

   
	27.100 KM


Naknade za topli obrok, prijevoz i regres za godišnji odmor isplaćene su u visini prema važećim propisima. Jubilarne nagrade odnose se na isplate jednokratne naknade uposlenicima u iznosu od 19.500 KM, temeljem Odluke direktora Agencije  i isplatu osmo martovske naknade ženama Agencije u iznosu od 7.600 KM.

Revizijom je konstatirano da je porez na dodatno primanje uredno obračunat i plaćen.

Temeljem uzorka,  Tim za reviziju je konstatirao da su izdaci za isplatu autorskih honorara u iznosu od 2.397 KM koji predstavljaju primanja izvan redovnog rada evidentirani i knjiženi na poziciji naknade troškova uposlenih, kao naknade za privremene poslove, što je neispravno.Porez je uredno plaćen.

Izdaci za materijal i usluge iskazani su u iznosu od 479.543 KM. Najznačajnija stavka na ovim izdacima  je nabavka  materijala u iznosu od 170.245 KM.

Revizijom je konstatirano da kod nabavke kancelarijskog materijala nije poštovana  Uredba o nabavci roba, usluga i ustupanju radova.

Takođe je konstatirano temeljem uzorka da su  na ovim izdacima evidentirani i knjiženi izdaci po osnovu autorskih honorara, izdaci za tekuće održavanje, izdaci po osnovu  ugovora o djelu.

Tim za reviziju je konstatirao, a na osnovu pojašnjenja odgovornih uposlenika Agencije da se ovako postupalo iz razloga nedovoljno dostatnih sredstava po pojedinim pozicijama, pa su troškovi evidentirani i knjiženi na one pozicije gdje je u tom trenutku bilo sredstava. 

Izdaci za tekuće održavanje iznose 83.637 KM. Temeljem uzorka, tim za reviziju je konstatirao da su na ovim izdacima evidentirani i knjiženi troškovi zakupa poslovnog prostora u Sarajevu u  iznosu od 25.135 KM. Revizijskom timu je predočen ugovor o zakupu od 20.03.02. godine, a raniji ugovori za isti poslovni prostor sklopljeni su sa BH PRESS-om u 1998. god. i 2000.godini koji su takođe dati timu na  uvid. Izdaci za održavanje zgrada, evidentirani su na poziciji nabavke materijala. Temeljem uzorka, konstatirano je da su izdaci za izvođenje radova na objektima vršeni na bazi ugovora koji su sklopljeni sa najpovoljnijim izvođačima radova. 

Unajmljivanje imovine i opreme iskazanoje u iznosu od 22.990 KM. Temeljem uzorka, tim za reviziju je konstatirao izdatke učinjene po osnovu zakupa poslovnog prostora u Sarajevu, koji je već pojašnjen, kao i izdatke za usluge internet pristupa po fakturi poduzeća Logo Soft Sarajevo, kao i izdatke po osnovu fakture auto kuće «Jelić» Mostar za usluge održavanja vozila Agencija na nije vršila izbor najpovoljnijeg ponuđača za opravku i održavanje vozila.

Izdaci po osnovu ugovorenih usluga iznose 108.116 KM i predstavljaju drugu značajnu stavku u okviru izdatka za materijal i usluge.

Najznačajnije stavke odnose se na:

	· usluge medija



	13.251 KM

	· autorski honorari



	35.874 KM

	· kompjuterske usluge


	15.343 KM

	· ostale nespomenute usluge


	22.522 KM


Temeljem uzorka, konstatirano je da su usluge medija izvršene na bazi faktura agencije France- Presse, isplata autorskih honorara temeljem sklopljenih ugovora, isplata za kompjuterske usluge na bazi  fakture za usluge internet pristupa za VIII i IX mjesec.

Konstatirano je da je  na  isplate po osnovu autorskih honorara obračunat i plaćen propisan porez.

Ostale nespomenute usluge odnose se na plaćanje poreza na usluge kao i na plaćanje troškova sudskih sporova.

Rashodi od internih transakcija u iznosu od 16.800 KM odnose se na interne fakture po osnovu Ugovora o zakupu poslovnog prostora između Službe za zajedničke poslove organa i tijela FBiH i ranije Novinske agencije BH PRESS Sarajevo.Ugovor je zaključen 1998. godine i nije objavljan.

Preporuke menadžmentu:

· nedovoljno predviđene izdatke podmirivati u skladu sa Zakonom o izvršavanju proračuna  za 2002. godinu.;

· kod knjigovodstvenog evidentiranja financijskih promjena dosljedno primjenjivati Pravilnik o knjigovodstvu budžeta/proračuna u F BiH, to jest knjižiti stavke tamo gdje pripaduju, a ne ''skrivati'' određene troškove pod drugim imenom.

· kod obračuna plaća i utvrđivanja koeficijenta  uposlenicima poštovati Zakon o radnim odnosima i plaćama službenika tijela uprave u F BiH; 

· nabavku roba, usluga i radova vršiti u skladu sa Uredbom o postupku nabavke roba, usluga i ustupanju radova.

4.4 Stalna sredstva

Agencija je izvršila popis stalnih sredstava i sačinila izvještaje o popisu navedenih vrijednosti.

Revizijom popisa stalnih sredstava utvrđeno je da je Agencija donijela Odluku o formiranju  komisije za popis stalnih sredstava, inventara, materijala i rashodovanje stalnih sredstava i sitnog materijala.

Revizijom je utvrđeno da Agencija nije ništa proknjižila niti rashodovala po prijedlogu komisija, što znaći da nije bilo usaglašenja knjigovodstvenog stanja sa stvarnim stanjem, što je suprotno odredbama člana 73.Pravilnika o knjigovodstvu budžeta/proračuna u FBiH.

Nabavna vrijednost stalnih sredstava iznosi 861.786 KM, i ispravka vrijednosti stalnih sredstava iznosi 620.827 KM, a sadašnja vrijednost iznosi 240.959 KM.

Vrijednost stalnih sredstava je :

	Red.

broj
	OPIS
	Nabavna

vrijednost
	Ispravka

vrijedosti
	Sadašnja

vrijedost

	1.
	Osnivačka ulaganja (*
	340.154
	282.943
	57.211

	2.
	Kancelarijska oprema
	412.269
	244.041
	168.228

	3.
	Prevozna oprema
	109.363
	93.843
	15.520

	
	UKUPNO
	861.786
	620.827
	240.959


Agencija je izvršila nabavku stalnih sredstava u iznosu od 1300 KM, što nije  planirano budžetom za 2002. godinu. Plačanje navedenih izdataka izvršeno sa pozicije '' izdaci za ostali administrativni materijal ''.

Revizijom navedenih nabavki u dijelu koji se odnosi na poštivanje procedura Uredbe o postupku nabavke robe, usluga i ustupanja radova, utvrđeno je  da Agencija nije prikupila tri ponude niti je komisijski izvršila odabir najpovoljnije ponude.

Revizijom stalnih sredstava u dijelu koji se odnosi na osnivačka ulaganja, a koja se odnose na ulaganja u tuđe objekte kako bi ti objekti bili dovedeni u zadovoljavajuće stanje za obavljanje djelatnosti ( odnosi se na adaptaciju i slično tuđeg objekta ), utvrđeno je da se navedena ulaganja u tuđe objekte ne mogu klasificirati u ekonomsku kategoriju osnivačka ulaganja jer Agencija ne posjeduje nikakav dokument  (ugovor i slično), koji bi joj dao bilo kakvo pravo na navedenom objektu po pitanju vlasničkih odnosa.

Preporuke menadžmentu: 

· kako bi Agencija ispoštovala Uredbu o postupku nabavke robe, usluga i ustupanja radova, potrebno je da ubuduće u svim slučajevima koristi procedure kako to predviđaju odredbe Uredbe, 
· kapitalne izdatke realizovati samo ako su planirani budžetom,

· knjigovodstveno stanje stalnih sredstava uskladiti sa stvarnim stanjem;

· Agencija je obavezna stalnu imovinu pravilno evidentirati i knjižiti u skladu sa Pravilnikom o knjgovodstvu budžeta/proračuna  u FBiH .

4.5 Novčana sredstva

Novčana sredstva su se vodila preko računa trezora FBiH, odnosno Agencija nije imala vlastitih otvorenih računa kod poslovnih banaka.

Napominjemo da sredstva u iznosu od 11.288,93 KM koja se nalaze na računu kod SAB banke nisu dostupna Agenciji jer banka se nalazi u fazi prinudne uprave,  pa do okončanja postupka sredstva su blokirana.

Revizijom novčanih sredstava, utvrđeno je da je  formirana popisna komisija za popis novčanih sredstava,potraživanja i obaveza, i da je navedena komisija izvršila popis navedenih vrijednosti i sačinila izvještaj o izvršenom popisu. 

Tim za reviziju, utvrdio je da blagajnički izvještaji u Agenciji  nisu zaključivani svakodnevno, odnosno zaklučivani su mjesečno.

Preporuke menadžmentu :

· Agencija je obavezna zaključivati blagajničke izvještaje svakodnevno;

· Poduzeti mjere za naplatu novčanih sredstavaod SAB banke.

4.6 Potraživanja i razgraničenja

Na bilansnim pozicijama Agencije iskazana su potraživanja i razgraničenja u iznosu od 540.365 KM, a odnose se na : 

Kratkoročna potraživanja za izvršene usluge u iznosu od 391.515 KM,

Finansijske i obračunske odnose sa drugim povezanim jedinicima ( veza pismo Ministarstva finansija FBiH) u iznosu od 141.504 KM,

Kratkoročna razgraničenja u iznosu od 7.346 KM.

Kratkoročna razgraničenja u iznosu od 7.346 KM se odnose na prekoračenje sredstava u odnosu na planirani budžet po pozicijama za poreze na izdate fakture, porez za članove Upravnog odbora i naknade članovima Upravnog odbora.

Napominjemo da je Agencija imala neutrošenih sredstava na drugim pozicijama u iznosu od 5.344,69 KM.

Iskazano stanje finansijskih i obračunskih odnosa sa drugim povezanim jedinicama u iznosu od 141.504 KM, u skladu sa instrukcijom Ministarstva finansija FBiH predstavlja bilansnu neravnotežu.

Revizijom je utvrđeno da  je Agencija formirala komisiju za popis potraživanja, ali nije  izvršen popis navedenih vrijednosti, niti je bilo usklađivanja knjigovodstvenog stanja sa stvarnim stanjem, što je u suprotnosti sa odredbama člana 73. Pravilnika o knjigovodstvu budžeta/proračuna u Federaciji BiH .

Preporuke menadžmentu :

· Agencija je obavezna najmanje jednom godišnje uskladiti stanje sredstava i njihovih izvora iskazanih u knjigovodstvu sa stvarnim stanjem utvrđenim popisom u skladu sa odredbama člana 73. Pravilnika o knjigovodstvu budžeta/proračuna u Federaciji BiH ;

· Agencija treba poduzeti sve potrebne radnje da naplati svoja potraživanja, a za buduće poslove traži naplatu unaprijed.

4.7 Obaveze i razgraničenja

Agencija je iskazala je ukupne obaveze u 2002.godini u iznosu od  487.983 KM, a odnose se na :

obaveze prema dobavljačima u iznosu od 105.217 KM ;

obaveze prema radnicima u iznosu od  91.406 KM;

ostale obaveze u iznosu od 12.910 KM,

razgraničenja u iznosu od 278.450 KM.

Obaveze prema radnicima se odnose na neisplaćene bruto plaće, topli obrok i naknade za prevoz s posla i na posao za decembar 2002. godine.

Razgraničenja u iznosu od 278.450 KM se odnose na razgraničene, odnosno ne naplačene prihode Agencije.

Revizijom je utvrđeno da je Agencija formirala komisiju za popis obaveza,  a da navedena komisija nije izvršila popis navedenih vrijednosti i sačinila izvještaj o izvršenom popisu, što je u suprotnosti sa odredbama člana 73 Pravilnika o knjigovodstvu budžeta-proračuna u FBiH.

 Preporuke menadžmentu :

· Agencija je obavezna najmanje jednom godišnje uskladiti stanje sredstava i njihovih izvora iskazanih u knjigovodstvu sa stvarnim stanjem utvrđenim popisom u skladu sa odredbama člana 73. Pravilnika o knjigovodstvu budžeta/proračuna u Federaciji BiH 

5 RAČUNOVODSTVO

 Finansijski iskazi su rađeni na propisanim obrascima, u obliku i sadržaju finansijskih izvještaja kako to propisuju odredbe Uredbe o računovodstvu budžeta/proračuna u FBiH.

Knjigovodstvo se nije u potpunosti vodilo u skladu sa Pravilnikom o knjigovodstvu.

Revizijom je utvrđeno da su usvojene računovodstvene politike.

Knjigovodstvene evidencije  prikazuju u potpunosti hronološki obrađene poslovne promjene i  daju potrebni nivo informacija o stanjima pojedinih stavki imovine ,obaveza, potraživanja, ostvarenim prihodima i rashodima za Agenciju.

Agencija nije izvršila popis potraživanja i obaveza, te uskladila knjigovodstveno stanje sa stvarnim stanjem i na taj način postupila je suprotno odredbama člana 73 Pravilnika o knjigovodstvu budžeta/proračuna u Federaciji BiH.

Softver za vođenje knjigovodstva u potpunosti ne zadovoljava potrebe Agencije, osigurati radnu stanicu za unos podataka u glavnu knjigu Trezora FBiH.

ZAKLJUČAK :

Tokom obavljanja revizije konstatovane su određene nepravilnosti i slabosti u funkcionisanju Agencije. Iste su izražene u slijedećim oblastima:

· Nepostojanje adekvatnog sistema internih kontrola koje bi u potpunosti bile dostatne za punu zaštitu imovine i sredstava od gubitka namjernih ili nenamjernih u kojima bi bila određena nadležnost organizacionih jedinica, nadzor nad imovinom i podjela funkcija,

· nedosljednosti u primjeni Uredbe o postupku nabavke robe, usluga i ustupanja radova, Zakona o radnim odnosima i plaćama službenika organa uprave u FBiH, Zakona o izvršavanju budžeta za 2002. godinu i Pravilnika o knjigovodstvu budžeta/proračuna F BiH,

· neizvršen popis potraživanja i obaveza, te nije izvršeno usklađivanje knjigovodstvenog stanja sa stvarnim stanjem i na taj način postupljeno je suprotno odredbama člana 73 Pravilnika o knjigovodstvu budžeta/proračuna F BiH;

U vezi uočenih slabosti, predlažemo menadžmentu Agencije da preporuke prihvati i otkloni u 2003.godini.

U ostavljenom roku Agencija se očitovala u vezi sa Izvještajem o reviziji finansijskih izvještaja za 2002. godinu sa obrazloženjem konstatovanih propusta, dok primjedbi na Izvještaj nije bilo.

Tim za reviziju


_________________________


Admir Džumhur, dipl.oec.


__________________________


Jadranka Novak , dipl.oec.





BOSNA I HERCEGOVINA


Federacija Bosne i Hercegovine


Ured za reviziju budžeta-proračuna F BiH


Sarajevo

Generalni revizor


________________________


mr.sc. Ibrahim Okanović, dipl. oec.





BOSNA I HERCEGOVINA


Federacija Bosne i Hercegovine

Zamjenik generalnog revizora


________________________


Branko Kolobarić, dipl.oec.





� EMBED Excel.Chart.8 \s ���





� EMBED Excel.Chart.8 \s ���








PAGE  
10
Javna ustanova Federalna novinska agencija


_1119254036.xls
Chart1

		Plaće i naknade		Plaće i naknade		Plaće i naknade

		Doprinosi poslodavca		Doprinosi poslodavca		Doprinosi poslodavca

		Izdaci za materijal i usluge		Izdaci za materijal i usluge		Izdaci za materijal i usluge



Budžet

Raspoloživa sredstva

Izvršenje Budžeta

Grafički prikaz planiranih, raspoloživih sredstava za izvršenje i ostvarenih rashoda
 za 2002 godinu.

907700

1083700

1082576

74800

92400

295414

715890

482157

479544



Sheet1

		R/b		Opis		Budžet		Raspoloživa sredstva		Izvršenje Budžeta		Indeks

												5-Mar

		1		2		3		4		5		6

		RASHODI I IZDACI (I+II)				1,698,390		1,658,257		1,671,165		99.39

		I   Tekući rashodi (a+b+c+d)				1,698,390		1,658,257		1,671,165		98.39

		Plaće i naknade				907,700		1,083,700		1,082,576		119.26

		1.		Bruto plaće i naknade		679,600		788,165		787,162		115.82

		2.		Naknada troškova zaposlenika		228,100		295,535		295414		129.51

		Doprinosi poslodavca				74,800		92,400		92,245		123.32

		3.		Doprinosi na teret poslodavca		74,800		92,400		92,245		123.32

		c)		Izdaci za materijal i usluge		715,890		482,157		479,544		66.98

		4.		Putni troškovi		39,200		23,633		22,371		57.06

		5.		Izdaci za energiju		9,408		24,000		23,949		254.55

		6.		Izdaci za komunalne usluge		6,468		24,000		23,945		370.2

		7.		Nabavka materijala		482,454		171,268		170,245		35.28

		8.		Izdaci za usluge prevoza i goriva		19,992		20,000		19,805		99.06

		9.		Unajmljivanje imovine i opreme		4,410		23,000		22,990		521.31

		10.		Izdaci za tekuće održavanje		123,774		83,640		83,637		67.57

		11.		Izdaci za osiguranje i bankarske usluge		4,410		4,500		4,486		101.72

		12.		Ugovorne usluge		25,774		108,116		108,116		419.47

		13.		Rashodi od internih transakcija		-		-		16,800

		d)  Tekući transferi ( od – do - )				-		-		-

		II Izdaci za nabavku stalnih sredstava (od–do -)				-		-		-

Sheet1

		R/b		Opis		Budžet za 2002.godinu		Raspoloživa sredstva 31.12.2002.god.		Izvršenje Budžeta za 2002.god.		Indeks

												5-Mar

		1		2		3		4		5		6

		RASHODI I IZDACI (I+II)				1,698,390		1,658,257		1,671,165		99.39		100.00%

		I   Tekući rashodi (a+b+c+d)				1,698,390		1,658,257		1,671,165		98.39

		a)  Plaće i naknade ( od 1 do 2 )				907,700		1,083,700		1,082,576		119.26

		1.		Bruto plaće i naknade		679,600		788,165		787,162		115.82		47.10%

		2.		Naknada troškova zaposlenika		228,100		295,535		295414		129.51		17.68%

				Doprinosi poslodavca		74,800		92,400		92,245		123.32		5.52%

		3.		Doprinosi na teret poslodavca		74,800		92,400		92,245		123.32

		c)		Izdaci za materijal i usluge(od 4 do 12)		715,890		482,157		479,544		66.98

		4.		Putni troškovi		39,200		23,633		22,371		57.06		1.34%

		5.		Izdaci za energiju		9,408		24,000		23,949		254.55		1.43%		16.62%		Ostali izdaci za materijal i usluge

		6.		Izdaci za komunalne usluge		6,468		24,000		23,945		370.2		1.43%

		7.		Nabavka materijala		482,454		171,268		170,245		35.28		10.19%

		8.		Izdaci za usluge prevoza i goriva		19,992		20,000		19,805		99.06		1.19%

		9.		Unajmljivanje imovine i opreme		4,410		23,000		22,990		521.31		1.38%

		10.		Izdaci za tekuće održavanje		123,774		83,640		83,637		67.57		5.00%

		11.		Izdaci za osiguranje i bankarske usluge		4,410		4,500		4,486		101.72		0.27%

		12.		Ugovorne usluge		25,774		108,116		108,116		419.47		6.47%

		13.		Rashodi od internih transakcija		-		-		16,800				1.01%

		d)  Tekući transferi ( od – do - )				-		-		-

		II Izdaci za nabavku stalnih sredstava (od–do -)				-		-		-

		14.






